
	I ეტაპი – მოსამზადებელი სამუშაოები
	I ეტაპი – მოსამზადებელი სამუშაოები

	01 მარტი - 01 მაისი
	· მცირე სამუშაო ჯგუფების მონაწილეთა (მოსახლეობის ჯგუფები) განსაზღვრა – საკოორდინაციო საბჭომ უნდა განსაზღვროს ის 10–12 პირი, რომელიც იმუშავებს ფორუმის დღეს კონკრეტულ მცირე სამუშაო ჯგუფში. უნდა შედგეს სახელობითი სია. თითოეულ მონაწილეს წინასწარ უნდა მიეწოდოს ინფორმაცია, ფორუმის მიზნების, დროის, ადგილის, ხანგრძლივობისა და სამუშაო ჯგუფის/სფეროს შესახებ. ფორუმი გაგრძელდება 4 საათის განმავლობაში.

· დარგის ექსპერტების განსაზღვრა/ინფორმირება – თითოეული სფეროს შესაბამის სამუშაო ჯგუფში უნდა იყოს 1 დარგის ექსპერტი. საკოორდინაციო საბჭომ უნდა განსაზღვროს კონკრეტული პირი, რომელიც, როგორც დარგის ექსპერტი ჩაერთვება მცირე სამუშაო ჯგუფის მუშაობაში და ფორუმზე, ჯგუფს მიაწვდის მოკლე (3–5 წთ) ინფორმაციას კონკრეტულ სფეროში არსებულ ადგილობრივი თვითმმართველობის პროგრამებზე და ბიუჯეტზე. ასევე, ექსპერტი ჯგუფის მუშაობის დროს დააკვირდება, ხომ არ სცდება მოსახლეობის მიერ განსაზღვრული პრობლემები და იდეები ადგილობრივი თვითმმართველობის კომპეტენციებს.



	
	II ეტაპი – მოსახლეობის ფორუმის მსვლელობა
· მოსახლეობის ფორუმის მსვლელობა

	2023 წლის 30 მაისი
	· ფორუმის გახსნა – რეგისტრაციის შემდეგ ყველა მონაწილე იკრიბება სააქტო დარბაზში. ოფიციალური პირები – პროექტის განმახორციელებელი, დონორი, მუნიციპალიტეტის მერი მიესალმებიან მონაწილეებს და გააცნობენ ფორუმის მიზნებს (30 წთ).
· ფორუმის მსვლელობა – ფორუმის გახსნის შემდეგ მონაწილეები გადაინაცვლებენ მცირე სამუშაო ჯგუფებში ფასილიტატორებთან და დარგის ექსპერტთან ერთად და იწყენებ მუშაობას:

· აფასებენ თავიანთ თემში, სფეროში არსებული ძლიერ და სუსტ მხარეებს

· აფიქსირებენ პრობლემებს, რომელთა გადაჭრა მიაჩნიათ ყველაზე მნიშვნელოვნად

· კენჭის ყრით ირჩევენ ჩამოთვლილ პრობლემებს შორის, მათთვის პრიორიტეტულ 5 პრობლემას, რომლის გადაჭრაც მიაჩნიათ ყველაზე მნიშვნელოვნად
· მსჯელობენ გამოვლენილი 5 პრიორიტეტული პრობლემის გადაჭრის გზებზე, ავითარებენ მათ მოგვარებასთან დაკავშირებულ იდეებს. კერძოდ: 
· გამოთქვამენ აზრს რა ტიპის ინიციატივების/სერვისების/პროგრამების/აქტივობების განხორციელება დაეხმარება აღნიშნული პრობლემების გადაჭრას;
· არის თუ არა პრობლემა მასშტაბური;
· რა რესურსებია საჭირო დაგეგმილი სერვისების/აქტივობების/ინიციატივის/პროგრამების განსხორციელებლად და არის თუ არა ისინი ხელმისაწვდომი? 
· ვინ შეიძლება დამატებით ჩაერთოს ამ სერვისების/აქტივობების/ინიციატივის/პროგრამების განხორციელებაში, რათა უფრო რეალისტური გახდეს მისი მოგვარება? 
· არის თუ არა საკმარისი ჩამოთვლილი სერვისების/აქტივობების/პროგრამების განხორციელება შერჩეული პრობლემების  მოსაგვარებლად? 
· ამზადებენ ინიციატივის/აქტივობის/სერვისის/პროგრამის მოკლე აღწერას, რომელიც მოიცავს მიზანს, მოსარგებლეების დახასიათებას (რაოდენობის, ასაკის და სხვა სპეფიციკის მითითებით) და საჭირო რესურსების შესახებ ინფორმაციას)

· ირჩევენ პრეზენტატორს, პირს, რომელიც წარადგენს მცირე ჯგუფის ნამუშევარს დიდ აუდიტორიასთან (3 სთ)

· მცირე ჯგუფების იდეების პრეზენტაცია/ფორუმის დახურვა – 10–ვე მცირე ჯგუფიდან მონაწილეები იკრიბებიან სააქტო დარბაზში, სადაც თითოეული ჯგუფის პრეზენტატორი წარადგენს ჯგუფის ნამუშევრებს, მუნიციპალიტეტის მერის, თვითმმართველობის წარმომადგენლების და მოწვეული სტუმრების წინაშე. დასასრულს, ღონისძიების ორგანიზატორები შეაჯამებენ ფორუმს (1:10 სთ).

	
	
III ეტაპი – შედეგების დოკუმენტის მომზადება და ანგარიშგება მოსახლეობასთან


	2023 წლის ივლისი-სექტემბერი
	· რეკომენდაციების დოკუმენტის მომზადება – საორგანიზაციო კომიტეტი, მოსახლეობის მიერ ფორუმზე შემუშავებულ იდეებზე დაყრდნობით, ამზადებს რეკომენდაციებს 2024 წლის ადგილობრივი ბიუჯეტისათვის და წარუდგენს მუნიციპალიტეტის მერს განსახილველად და ბიუჯეტის პროექტში ასახვისთვის.


	სექტემბერი-ოქტომბერი
	· საანგარიშგებო ფორუმის ორგანიზება – საორგანიზაციო კომიტეტი სექტემბრის თვეში ორგანიზებას უკეთებს საანგარიშგებო ფორუმს, სადაც  მუნიციპალიტეტის მერი ფორუმის მონაწილეებს გააცნობს ბიუჯეტის პროექტს.  






